
Mál nr. 522/2011
M  og

Vátryggingafélagið V v.  A og B 

Árekstur á gatnamótum Miklubrautar og Háaleitisbrautar í Reykjavík þ. 1.10.2011 

Gögn.
1. Málskot móttekið þ. 21.12.2011 ásamt fylgiskjölum 1-4.
2. Bréf V dags. 11.1.2012 ásamt fylgiskjölum 1-2.

Málsatvik.

Árekstur varð á ljósastýrðum gatnamótum Miklubrautar og Háaleitisbrautar milli A og B. A var 
ekið af stað á grænu ljósi að sögn ökumanns í norður á Háaleitisbraut með ætlaða vinstri beygju 
vestur Miklubraut. B var ekið austur Miklubraut og segir ökumaður að umferðarljósin hafi skipt af 
grænu á gult rétt áður en bifreiðinni var ekið inn á gatnamótin. Ökumaður A segist hafa verið 
kyrrstæð á rauðu ljósi en ekið á stað þegar grænt ljós kom. Ökumaður A segir að hún hafi litið til 
hliðar og þá séð hvar B kom á mikilli ferð og hafi hún þá aukið hraðann til að reyna að komast 
undan en það ekki tekist. Ökumaður B segir að þegar hún átti um eina bíllengd eftir að 
gatnamótunum hafi ljósin skipt af grænu yfir á gult og hafi hún valið þann kostinn að aka yfir 
gatnamótin í stað þess að nauðhemla þar sem bifreið var fyrir aftan sig. Kærasti ökumanns A gaf 
sig fram á vettvangi  sem vitni og sagðist hafa ekið Miklubraut í austur og séð þegar B var ekið út á 
gatnamótin gegn rauðu umferðarljósi. 

Álit.

Samkvæmt upplýsingum sem fram koma í bréfi V um tengsl vitnisins og ökumanns B auk annars er 
ekki hægt að horfa til framburðar vitnisins við úrlausn málsins. Ökumenn greinir á um stöðu 
umferðarljósa. Ekki liggja fyrir önnur gögn en framburður ofangreinds vitnis varðandi það sem 
skiptir máli í sambandi við stöðu umferðarljósanna í umrætt sinn. Af þeim sökum er staða 
umferðarljósa ósönnuð í umrætt sinn og verður hvor ökumaður að bera helming sakar. 

Niðurstaða.

Hvor ökumaður ber helming sakar.

Reykjavík  14.2 2012.

___________________________
Rúnar Guðmundsson hdl.

___________________________ ___________________________

